
〈守臣始以羡餘緡錢爲獻。每歲十萬。後復益之。每季一獻。遂至四十萬。皆入禁中。以充博弈之用。此乾道以前之所無有也。陛下游心澹泊。不邇聲〉

〈色。宫掖之内。無復此樂。不知此四十萬緡。復何所歸乎。如使此等錢皆歸内帑。日積月累財計安得不裕。神宗元豐中。所儲羡財。凡三十二庫。較之〉

〈三朝又過之矣。神宗志在有爲。所以先爲之備。不得不然也。陛下可不鑒觀於此哉。金虜衰微。行且滅矣。金亡之後。群雄紛然。皆與我爲敵國。而吾〉

〈所以待之者。亦惟曰和戰兩端而已。與之戰乎。安得兵力如是之勁。與之和乎。安得歲幣如是之多。此誠未。易處也。然則今日之内帑。其可不汲汲〉

〈爲緩急之先備哉。藝祖嘗言北虜。精兵不過十萬。我以二十絹易一胡人首。費絹二百萬。而虜盡矣。偉哉英姿雄略。經畫大事。如指諸掌。惟其先事〉

〈而有備也。陛下當今日可爲之時。誠能講求乎可爲之具。亦何向而不濟。此内帑之儲所以不可不愛惜也。抑人有言累上可以爲山。何者。積之使〉

〈然也。又曰。江海不能實漏卮。何者。有所自泄也。故儲蓄則爲莫大之利。而滲漏則爲莫大之害。謹其堤防。明其要束常如先朝之時則内帑之豐。亦〉

〈當無異於先朝矣。惟聖主亟圖之。李樁經濟編申省論樁積有名無實　椿嘗聞之經曰。何以聚人曰財。切見期廷養兵祿士以錢糓爲急。今來倉〉

〈庾所用每月旋營。帑藏攴遣逐旬那兊則錢糓可謂匱乏矣而未有豐儲倉之積。錢有南上庫之樁則錢榖固自在也。所謂積者樁者本非有餘。移〉

〈東就西。奪彼予此爾。數年以來朝廷户部。遂分彼此。徃借索還有如市道。殊非國體此陽城所以切齒於裴延齡者以其欺誕冒寵。誑君誤國爲萬〉

〈世罪人今觀史者惡其所爲也。仰惟主上剛明。大臣方正。而於予奪移就之弊。未能革而正之識者咸知其非莫敢有言者。安靡之風未振。惟恐言〉

〈出禍生。故士夫相與俛仰度日。但爲身謀。而不謀國事。椿衰老庸陋。加以病纏綿三年之乆。未得脫然無望於世矣。誤蒙君父異知。朝廷擢用苟有〉

〈欲言而不吐露。則含恨就死。豈不辜負天地父母之恩。用是不敢有隱。伏望朝廷鑒前代之失。懲佞臣之欺。凡百政事。不止於錢糓。各付所司。委任〉

〈責成。勤勞者賞之。誠實者信任之。賢能者奬進之。庸謬者免之。有過者罰之。慢易者責之。賞私者逐之。欺誑者誅之。則舉無不治之事矣。聖君大臣。〉

〈圖治人材。教化政令。軍國大事。坐而論之。收攴細事樁撥借還。有如市道豈冝上瀆聖君而浼煩大臣耶伏乞鈞察〉月樁〈建炎以來〉


〈朝野雜記月樁錢者。自紹興二年冬始。是時淮南宣撫使韓世忠。駐車建康宰。相吕元直朱藏一共議令江東漕臣月樁錢十萬緡。以酒稅上供經〉

